
KOMENTARI NA URBANISTICKI PROJEKT “ZAGER” U BIJELOJ

1.PLANOM SE PREDVIDA BETONIRANJE MORSKOG DOBRA BEZ UPORISTA U VAZECOJ PLANSKOJ
DOKUMENTACIJI

Plan predvida da se na duzini od preko 130 metara u Sirini od 15 metara nasipa i betonira postojeca
obala u cilju izgradnje ugostiteljskog objekta sa pratec¢im sadrzajima. Ovakva intervencija nema
nikakvog uporista u generalnim smjernicama PPPPN Morsko dobro, s obzirom na to da smjernice tog
plana za uredenje i prosirenje postojecih te eventualnu izgradnju novih kupaliSta predvidaju
“nasipanje autohtonim pijeskom ili sljunkom, izgradnjom inZenjerskih objekata zastite plaZza (npr.
Naperi), izgradnjom ili montaZzom pontona i mola (narolito u Boki) te paZljivim modeliranjem
postojeceg stjenovitog ili kamenitog prostora i njihovim prilagodavanjem za kupace. Ovakvi radovi
nisu predvidjeni na zasticenim objektima, a moraju biti provjereni na osnovu procjene uticaja
pojedinih radova na morske struje i na ambijentalne vrijednosti.” (PPPPN Morsko Dobro, str. 148).
Ocigledno je da za betoniranje velikih poteza obale (u ovom slucaju ¢ak 1600m2) nema osnove u
Prostornom planu podrucja posebne namjene Morsko dobro. Naprotiv, narocita smjernica za zastitu
u Sektoru 6 Morskog dobra glasi “pazljivije formiranje novih kupalista sa sto manje nasipanja i
betoniranja obale”. (PPPPN Morsko Dobro, str.155). Detaljna razrada ove lokacije kroz DSL
"Sektor 6" nikada nije usvojena.

Zbog svega ovoga, ovim planom je prekrsen clan 11 Zakona o uredenju prostora i izgradnji objekata
koji propisuje medusobnu uskladenost planskih dokumenata.

| pored svega ovoga, obradivaC predlaze plansko rjesenje koje “uredenim kupaliStem” naziva
gradnju betonske strukture koja sluzi za postavljanje ugostiteljskog objekta i pratecih sadrzaja.
Podsjecamo da se ovdje, osim Morskog dobra, radi i o narocito osjetljivom ambijentu Boke
Kotorske, te da su neki raniji slucajevi bespravnog nasipanja mora i morske obale ve¢ rezultirali
krivicnim prijavama i zatvorskim kaznama za odgovorne. Buduéi da ovo rjesenje nema plansku
osnovu i uporiste u planu viseg reda i smjernicama Prostornog plana podrucja posebne namjene
Morsko dobro, ocekujemo da njegovo usvajanje i eventualna dalja realizacija budu na vrijeme
sprijeceni od strane nadleznih organa.

2.PLAN PRELAZ| GRANICE ZAHVATA DEFINISANOG PROGRAMSKIM ZADATKOM

Programski zadatak definisan od strane Opstine Herceg Novi (str. 7 nacrta UP Zager) u grafi¢kom
prilogu koji prikazuje zahvat Plana ne podrazumijeva zalazenje u javnu povrsinu SetaliSta, niti u
prostor Morskog dobra. Nije jasno da li je obradivac prosirio granicu zahvata plana samoinicijativno
ili na osnovu zahtjeva investitora, ali takva praksa je nezakonita i bic¢e prijavljena sluzbi Inspektora
za urbanizam. Stoga pozivamo Opstinu Herceg Novi, kao narucioca ovog planskog dokumenta, da
zastiti javni interes i vrati Plan na doradu, buduéi da nije postovana granica zahvata plana.

Kako granica zahvata plana predstavlja sastavni dio Odluke o izradi, Opstina je bila duzna da prije
dostavljanja ovog plana na misljenje nadleznom Ministarstvu provjeri uskladenost sa odlukom o
izradi po ¢lanu 39 Zakona o uredenju prostora i izgradnji objekata, stav 1.

Takode, prema ¢lanu 39, stav 2 istog Zakona, Opstina Herceg Novi je u svojstvu nosioca pripremnih
poslova bila duzna da Ministarstvu odrzivog razvoja i turizma dostavi izjavu da je planski dokument
izraden u skladu sa ovim zakonom. Molimo Opstinu da tu izjavu dostavi na uvid javnosti, na osnovu
Cega ce biti moguce utvrditi identitet pojedinaca odgovornih za ovo flagrantno krsenje zakona.

